Монгол Улсын Их Хурлын 2007 оны хаврын ээлжит чуулганы 09 дүгээр сарын 26-ны өдөр (Лхагва гараг)-ийн нэгдсэн хуралдаан 19.00 цагт УИХ-ын чуулганы нэгдсэн хуралдааны танхимд  эхлэв.
УИХ-ын дарга Д.Лүндээжанцан ирц, хэлэлцэх асуудлын дарааллыг танилцуулж, хуралдааныг даргалав.

Хуралд оролцсон: Ч.Авдай, Т.Бадамжунай, Ц.Батаа /2.30/, С.Батболд, Сүх.Батболд, Ж.Батхуяг, Б.Бат-Эрдэнэ, Р.Буд, Т.Ганди /2.00/, Ж.Гүррагчаа, Ц.Дамиран, Д.Дондог, Д.Дэмбэрэл, Г.Занданшатар, Д.Идэвхтэн, Д.Лүндээжанцан, Ц.Мөнх-Оргил, Ж.Наранцацралт, Ц.Нямдорж, Р.Нямсүрэн, Д.Одбаяр, С.Отгонбаяр, С.Оюун, Ч.Раднаа, Р.Раш, М.Сономпил, Ц.Сүхбаатар, Д.Туяа, Д.Тэрбишдагва, У.Хүрэлсүх, А.Цанжид, Ц.Цэнгэл, Б.Цэрэнбалжир, М.Энхболд, Н.Энхболд, Б.Эрдэнэсүрэн 

Чөлөөтэй: орон нутагт: Г.Адъяа, А.Бакей, Д.Бат-Эрдэнэ, Ц.Баярсайхан, Я.Санжмятав, М.Энхсайхан, Ө.Энхтүвшин, Б.Эрдэнэбат, гадаадад: Н.Батбаяр, Н.Баяртсайхан, Ц.Жаргал, М.Зоригт, С.Ламбаа, Б.Мөнхтуяа, А.Мурат, Д.Одхүү, Т.Очирхүү, Л.Пүрэвдорж, Ч.Улаан, Ц.Шаравдорж
Хуралд оролцоогүй: Р.Амаржаргал, Д.Арвин, Р.Бадамдамдин, Б.Батбаатар, Б.Батбаяр, Х.Баттулга, Э.Бат-Үүл, Г.Батхүү, С.Баярцогт, Л.Гансүх, Л.Гантөмөр, Д.Ганхуяг, Р.Гончигдорж, Л.Гүндалай, Б.Жаргалсайхан, Л.Одончимэд, К.Саираан, Ч.Содномцэрэн, З.Энхболд, Р.Эрдэнэбүрэн

УИХ-ын зарим гишүүний бүрэн эрхийг түдгэлзүүлэх тухай

Хэлэлцэж буй асуудалтай холбогдуулан Монгол Улсын Ерөнхий прокурор М.Алтанхуяг, Мөрдөн байцаах хэлтсийн дарга Р.Болд, Цагдаагийн ерөнхий газрын дарга М.Ганболд, хэлтсийн дарга н.Амгаланбаатар, УИХ-ын Тамгын газрын Ерөнхий нарийн бичгийн дарга Н.Лувсанжав, ахлах зөвлөх Н.Цогтсайхан, зөвлөх Д.Насанжаргал, Төрийн байгуулалтын байнгын хорооны референт Д.Чагнаадорж, Хууль зүйн байнгын хорооны референт Б.Баасандорж,  нарын бүрэлдэхүүнтэй ажлын хэсэг байлцав.

Хуралдааныг эхлэх гэсэн боловч УИХ дахь Ардчилсан намын зөвлөл хуралдаж байгаад 21.22 цагт УИХ дахь Ардчилсан намын  зөвлөлийн ахлагч, УИХ-ын гишүүн Л.Гансүх хуралдааны танхимд орж ирэн картаа уншуулж, ирц бүртгүүлэхгүй хэмээн индэр дээрээс УИХ дахь Ардчилсан намын зөвлөлийн мэдэгдлийг уншиж, УИХ-ын дарга Д.Лүндээжанцанд өгсний дараа 21.24 цагт хуралдааны танхимаас гарч явав. 

УИХ-ын гишүүн Ц.Нямдорж асуулт асууж, УИХ-ын Тамгын газрын Ерөнхий нарийн бичгийн дарга Н.Лувсанжав хариулж тайлбар хийв.

21.31 цагт УИХ-ын гишүүн Р.Гончигдорж хуралдааны танхимд орж ирэн карт уншуулж, ирц бүртгүүлэхгүй хэмээн индэр дээрээс саналаа хэлээд 21.34 цагт хуралдааны танхимаас гарч явав.

УИХ-ын гишүүн Д.Дэмбэрэл, Р.Раш, Ц.Дамиран, Д.Одбаяр, Ц.Нямдорж, С.Отгонбаяр, Н.Энхболд нар асуулт асууж, санал хэлж, УИХ-ын Тамгын газрын Ерөнхий нарийн бичгийн дарга Н.Лувсанжав тайлбар хийв.

Ирц бүрдэхгүй байсан  тул хуралдааныг 24.10 цагт өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Н.ЛУВСАНЖАВ
Товч тэмдэглэл нэгтгэсэн:


ХУРАЛДААНЫ НАРИЙН


БИЧГИЙН ДАРГА





Ч.АЛТАНЦЭЦЭГ

УИХ-ЫН 2007 ОНЫ ХАВРЫН ЭЭЛЖИТ ЧУУЛГАНЫ 2007 ОНЫ

9 ДҮГЭЭР САРЫН 26-НЫ ӨДӨР /ЛХАГВА ГАРАГ/-ИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 19 цаг 05 минутанд эхлэв.


Д.Лүндээжанцан: - Баяртсайхан гишүүн, Жаргал гишүүн, Мөнхтуяа гишүүн, Одхүү гишүүн, Улаан гишүүн, Ламбаа гишүүн, Зоригт гишүүн, Очирхүү гишүүн, Пүрэвдорж гишүүн, Шаравдорж гишүүн нар гадаадад явж байна. Бакей гишүүн, Батаа гишүүн, Д.Бат-Эрдэнэ гишүүн, Ц.Баярсайхан гишүүн, Санжмятав гишүүн, Энхтүвшин гишүүн, Эрдэнэбат гишүүн нар хөдөө орон нутагт байна. Бусад гишүүн бололцоотой. 

Амаржаргал гишүүн, Арвин гишүүн, Бадамдамдин гишүүн, Батбаатар гишүүн, Б.Батбаяр гишүүн, Бат-Үүл гишүүн, Баттулга гишүүн, Батхүү гишүүн, Батхуяг гишүүн, Б.Бат-Эрдэнэ гишүүн, Баярцогт гишүүн, Буд гишүүн, Ганди гишүүн, Гансүх гишүүн, Гантөмөр гишүүн, Ганхуяг гишүүн, Гончигдорж гишүүн, Дондог гишүүн, Дэмбэрэл гишүүн орж ирж байна. Жаргалсайхан гишүүн, Идэвхтэн гишүүн орж ирж байна, Мөнх-Оргил гишүүн, Наранцацралт гишүүн, Одбаяр гишүүн, Одончимэд гишүүн, Отгонбаяр гишүүн, Оюун гишүүн, Саираан гишүүн, Сүхбаатар гишүүн, Содномцэрэн гишүүн, Туяа гишүүн, Тэрбишдагва гишүүн, Цанжид гишүүн, Цэнгэл гишүүн, Цэрэнбалжир гишүүн, З.Энхболд гишүүн, Энхсайхан гишүүн, Эрдэнэбүрэн гишүүн, Эрдэнэсүрэн гишүүн нар хуралдаа орж ирье.

Хуралдах зайлшгүй шаардлагатай, хуулиа хүндэтгэх, биелүүлэх ёстой, гишүүд хуралдаа ирье. Одоогоор 25 гишүүн байна. Хэлэлцүүлэх ёстой учраас хуралдааныг өнөөдөртөө багтаан хийх зайлшгүй шаардлагатай байна, ийм учраас Чуулганы нэгдсэн хуралдааныг хийж байна. Гишүүд хуралдаандаа ирье.  Ардчилсан намын зөвлөлийн гишүүд хуралдаанаа дууссан бол нэгдсэн  хуралдаандаа оролцож хуралдааны танхимд орж ирэхийг хүсч байна. Одоо 2 цаг гаруй хуралдлаа, хуралдаж дууссан байх гэж бодож байна. 2 өдрийн дотор энэ асуудлыг шийдэх ёстой. 

Их Хурлын гишүүд хуулиа хүндэтгээд Чуулгандаа оролцъё. Идэвхтэн дарга Ардчилсан намын удирдлагатай уулзаж, юу болсныг тодруулж Чуулганд оруулж ирэхийг хэлмээр байна. Ардчилсан намын зөвлөлийн гишүүд хуралдаа орж ирье, хуулийн хугацаатай асуудлыг шийдэж байгаа учраас бид одоо хуралдаанаа ямарч байсан тасралтгүй үргэлжилж хийхээс өөр арга байхгүй, тийм учраас Ардчилсан намын зөвлөлийн гишүүд хуулиа хүндэтгээд хуралдаа орж ирье, бүтэн 2 цаг хүлээж байна.  

Идэвхтэн дарга яасан?

Д.Идэвхтэн: - Хуралдаж байна.

Д.Лүндээжанцан: - Бид хууль биелүүлэх үүднээс хэрвээ 39 болбол ирцээ бүрдүүлээд явна. МАХН-ын бүлгийн ахлагч Нямдорж ирцээ бүрдүүл, Ардчилсан намын зөвлөлийн ахлагч Гансүх гишүүдээ хуралд оруулъя. Хуулиар нарийн тогтоосон өдөртэй, цаг хугацаагаар хязгаарласан асуудал байгаа учраас энэ асуудлыг яаралтай шийдэх хэрэгтэй.  

Бүгд Найрамдах намын дарга, УИХ-ын гишүүн Жаргалсайхан хуралдаа ирье. Гишүүд хуралдаандаа ирье, өрөө өрөөндөө байгаа гишүүд хуралдаандаа ирье.  МАХН-ын бүлгийн ахлагч Нямдорж гишүүдээ аваад хуралдаанд орж ирье.  

Гансүх дарга орж ирлээ. Хуралдаанаа эхлээд нээнэ, тэгээд би микрофон өгье. Ирц бүрдэж байна, гишүүд байгаа, 37, 8 гишүүн байна, яагаад орж ирэхгүй байна, энэ чинь хугацаатай, хурал эхлээгүй байна. Гансүх даргаа өөрийнхөө суудал дээр. Тэгээд бид нар шалтгааны чинь сонсоё, ямар учраас. Эхлээд картаа хийе, гишүүд суудлаа эзэлье. Эхлээд картаа хийчих. Энэ чинь манай Их Хурлын.    

/Картаа уншуулахгүй, индэр дээр зогсож хэлнэ гээд зогсов/


Л.Гансүх: - Лүндээ дарга хэлсэн шүү дээ, 39 хүн байна. /микрофонгүй ярив/


Д.Лүндээжанцан: - 39 хүн бүрдүүлэх хэрэгтэй, Жаргалсайхан дарга ирнэ, бид 2 хоногийн дотор 39 хүн орж ирэх ёстой байхгүй юу, заавал, тийм учраас Ардчилсан намын гишүүн орж ир.

Л.Гансүх: - Нээгээгүй гэж байгаа бол нээхээрээ хэлчих. /микрофонгүй ярив/.

Д.Лүндээжанцан: - Нээхээрээ гэж өөрөө картаа хийгээд нээх хэрэгтэй шүү дээ. Та эхлээд картаа хийчих. Гишүүд хуралдаандаа орж ирье.

Л.Гансүх: - Би бол ирцэнд орохгүй, тийм учраас би эндээс уншъя. /микрофонгүй хэлж, индэр дээр зогсов/.

Д.Лүндээжанцан: - Тамгын газраас лавлагаа авъя, Ардчилсан нам яагаад хуралд орохгүй байгаа шалтгаанаа хэлэх хэрэгтэй, гэхдээ тэр суудал дээрээ хэлчих, картаа хийж байгаад.

Л.Гансүх: - Би ирцэнд орохгүй гэдэг чинь юу гэсэн үг вэ?

Д.Лүндээжанцан: - Ирцэнд орохгүй гэдэг чинь юу гэсэн үг вэ? 

Л.Гансүх: - Яагаад гэвэл энэ мэдэгдлээрээ яагаад ирцэнд орохгүй байгаагаа хэлэх гэж байна шүү дээ /микрофонгүй ярив/.

Д.Лүндээжанцан: - Хоёрдугаарт энэ чинь бид мэдэгдлээр асуудлыг шийдэхгүй хуультай, 2 өдрийн дотор шийднэ гэсэн хуультай учраас өнөөдөр энэ хуралдааныг ямарч байсан одоо багтааж шийдэхийн төлөө.

Л.Гансүх: - Та нар хуулийн дээгүүр ажиллаж байгаа шүү дээ /микрофонгүй ярив/.

Д.Лүндээжанцан: - Хуулийн дээгүүр ажилласан юм хаа байна, бид яг л.

Л.Гансүх: - Би мэдэгдлээ унших зөвшөөрөл өгөөч, хэрэггүй юмуу? /микрофонгүй ярив/.

Д.Лүндээжанцан: - Би уншиж өгье, танай мэдэгдлийг, та гэхдээ сууж бай, өөрөө сууж бай, гишүүд шаардаж байна, энийгээ ав. 

Л.Гансүх: - Би уншаад өгье. УИХ дахь Ардчилсан намын зөвлөлийн мэдэгдэл, 2007 оны 9 дүгээр сарын 26, Улаанбаатар хот, УИХ-ын  гишүүний халдашгүй байдлын дэд хороо, Хууль зүйн болон Төрийн байгуулалтын байнгын хорооны хуралдааны явц, түүнээс гаргаж байгаа нэр бүхий 3 гишүүний бүрэн эрхийг түдгэлзүүлэхгүй гэсэн шийдвэрүүдээс үзэхэд эрх баригчид олонхиороо түрий барин хууль, шударга ёсыг уландаа гишгэн хууль, хяналтын байгууллагуудын үйл ажиллагаанд санаатайгаар  саад хийхийг оролдож байгаа нь илт боллоо.

Гэмт хэрэгт сэжиглэгдсэн иргэн хүн эрхээ хязгаарлуулдаг байтал УИХ-ын гишүүн түдгэлзэхгүйгээр шалгагдах нь Үндсэн хуулийн 14-ийн 1-д заасны дагуу хууль, шүүхийн өмнө хүн бүр эрх тэгш байна гэдгийг зөрчсөн үйлдэл боллоо гэж ард түмэн дургүйцлээ илэрхийлж байна.

Авилга, хээл хахуульд автаж, дураараа авирладаг, ард түмний хөрөнгөөр тоглодог түшмэдүүдтэй эрс тууштай тэмцэл хийхийг Ардчилсан нам эрх баригчдаас байнга шаардаж ирсэн бөгөөд УИХ дахь Ардчилсан намын зөвлөл энэхүү зарчмаа тууштай баримталж байна. Иймд Үндсэн хууль болон бусад хуулийг уландаа гишгэж, явцуу эрх ашгаа урьдал болгосон эрх баригчдын хууль бус үйлдлийг зогсоохын тулд энэ бусармаг үйлдэлд УИХ дахь Ардчилсан намын зөвлөл оролцохгүй гэдгээ албан ёсоор мэдэгдэж байна. УИХ дахь Ардчилсан намын зөвлөл.

УИХ-ын гишүүн Л.Гансүх 21.24 цагт Чуулганы нэгдсэн хуралдааны танхимаас гарав.

Д.Лүндээжанцан: - Хурал орхиж байна гэж ойлгох юмуу? Хуралдаанд оролцохгүй гэдгээ мэдэгдэж байна, тэгэхээр Ардчилсан  намын зөвлөлийн гишүүд хуулиа биелүүлж, 2 өдрийн дотор шийд гэсэн хуультай байна, ийм учраас хуулиа биелүүлэх үүднээс бид 2 өдрийн дотор шийднэ, тэгээд асуудлыг нууц санал хураалтаар шийднэ, Их Хурлын гишүүдийн эрхэнд халдахгүй, хэний ч нөлөөнд үл автан асуудлаа шийдэх бололцоог хуулиар олгосон байгаа, ийм учраас Ардчилсан намын  гишүүд өөрсдийнхөө энэ байр суурь эрхийг эдлэхгүй гэж байгаа нь ойлгомжгүй байна гэж миний хувьд бодож байна.

Бид бол 7 цаг  10 минутаас эхлээд 2 цаг гаруй Ардчилсан намын зөвлөлийг 2 цаг 20 минут хүлээсэн, ингээд 2 өдрийн дотор энэ асуудлыг шийдэх учраас Халдашгүй байдлын дэд хорооны хурал, Хууль зүйн байнгын хорооны хурал, Төрийн байгуулалтын байнгын хорооны хурлууд болоод Халдашгүй байдлын дэд хороо бол асуудлыг санал, нэгдсэн дүгнэлт гаргаж оруулсан. Хууль зүйн байнгын хороо, Төрийн байгуулалтын байнгын хороон дээр хэлэлцэж нууц санал хураалтууд болсон. Ингээд УИХ-ын Чуулганы нэгдсэн хуралдаанаар 2 өдрийн дотор хэлэлцэж түдгэлзүүлэх эсэх асуудлыг нууц санал хураалтаар шийдвэрлэх ёстой. Ийм учраас энэ асуудалд УИХ-ын гишүүд хэний ч нөлөөнд автахгүйгээр оролцох бүрэн боломж байгаа учраас энэ бол манай хууль, эрх зүйн зохицуулалтынхаа хүрээнд явагдах ёстой. Ийм учраас бид хурлыг ямарч байсан өнөөдөртөө багтаан үргэлжлүүлж дуусгах ёстой гэсэн ийм хуулийн шаардлага байгаа юм. Ийм учраас энд байгаа бүх гишүүд ирмээр байна. Одоогоор ирцэнд 34 гишүүн орж ирээд байна, цаана нь 35 гишүүн байна, цаана нь ирээгүй байгаа гишүүд Жаргалсайхан  гишүүн, Арвин гишүүн, Одончимэд гишүүн, М.Энхболд гишүүн, өөр ямар гишүүн байна, бүх гишүүд хуралдаа ирэх хэрэгтэй гэдгийг би мэдэгдэж байна. Ийм учраас одоо өнөөдөртөө дуусгах хуулийн шаардлага байгаа учраас гишүүд явж болохгүй, эндээ байцгаах ёстой.

МАХН-ын бүлгийн ахлагч Нямдорж гишүүдийнхээ ирцийг бүрдүүлэх ёстой гэдгийг хэлмээр байна. Бүгд Найрамдах Намын дарга Жаргалсайхан хуралдаа ир гэдгийг би зарлаж, шаардаж байна. 


Ц.Нямдорж: - Юм асууя, Тамгын газраас асуудаг юмуу даа, саяын энэ Ардчилсан намын үйлдлийг хурал орхисон гэж үзэж болох уу, дэгээ үзээд Их Хурал дээр нэг тайлбар өгөөч, оролцохгүй гэдгээ мэдэгдэж байна гэсэн үг хэлэвээ, тэгэхээр энийг орхиж байна гэж үзэж таарна даа. Тэгсэн тохиолдолд яана гэж заасан байдаг билээ, тэрийгээ нэг хэлчихмээр байна.

Би хувьдаа сая  Гансүх даргын хэлсэн мэдэгдэл ч гэх юмуу, юу ч гэх юм, ойлгосонгүй, Халдашгүй байдлын дэд хорооны дүгнэлтэнд Их Хурлын хамгийн олон удаа сонгогдсон 4 гишүүн ордог л доо. Дэмбэрэл гишүүн, дарга, Лүндээжанцан дарга, Гончигдорж, Очирхүү гээд, тэгээд Их Хурлын гишүүдийн нүдэн дээр энэ хэвлэл мэдээллийнхний өмнө, ард түмний нүдэн дээр болж байгаа процесс бол Халдашгүй байдлын дэд хорооны дүгнэлтэнд Гончигдорж дарга гарын үсэг зурсан.  Санал нэгтэй нэгдсэн санал дүгнэлтийг Хуулийн хороо, Төрийн хороонд танилцуулсан. Гончигдорж гэдэг хүн Ардчилсан намын гишүүн гэдгийг бүгдээрээ мэднэ, ийм 2 байнгын хороон дээр санал хураалт явагдахад Ардчилсан намын гишүүд бүгдээрээ оролцсон. Хуулийн хороон дээр би андуураагүй бол 9, 4-өөр саналын дүн гарсан, Төрийн хороон дээр 9, 3-аар гарсан л даа. Ингээд хэвийн явж байсан ажлыг тасалдуулаад ийм алхам хийж байгаад харамсч байна. Ийм учраас Дэмбэрэл даргаас нэг асуулт байна, энэ Гончигдорж гэдэг гишүүнийг албадаж байгаад энэ дүгнэлтэнд гарын үсэг зуруулчихсан юм биш биз дээ. Ямар арга хэрэглэж энэ дүгнэлтэнд гарын үсэг зуруулсан юм, энийгээ бас Их Хурал олон нийтэд хэлчих хэрэгтэй байх. Ийм 2 асуултыг би Лувсанжав дарга, Дэмбэрэл дарга 2-оос асууж байна.


Д.Лүндээжанцан: - Хурал бол албан ёсоор нээгдээгүй, Батаа гишүүн орж ирлээ, Лувсанжав дарга одоо бол хурлыг эхлүүлэхтэй холбогдсон асуудлаар л одоо тайлбар сонсож байна гэж ойлгож болно. Лувсанжав дарга.


Н.Лувсанжав: - Их Хурлын гишүүн Их Хурлын хуралдааны дэгд зааснаар товлон заасан цагт хүрэлцэн ирэх үүрэгтэй байгаа, тэгээд тухайн өдрийн хуралдааныг нээх үед шаардлагатай ирцийг бүрдүүлсэн байх ёстой, өөрөөр хэлбэл 39 гишүүний ирц бүрдсэн байх ёстой гэдэг ийм шаардлага бий, тэгэхээр өнөөдөр энэ Ардчилсан намын зөвлөлийн гишүүд ирцэд бүртгэгдэж энэ дээр яг хэдэн хүн байгаа юм гэдэг нь харагдсангүй, нэгдүгээрт.

Хоёрдугаарт, оролцохгүй гэдгээ илэрхийлсэн бол дэгийн 2-ын 9-д байдаг л даа. Үндсэн хуулийн тодорхой заалтыг илтэд зөрчсөн асуудал хэлэлцсэн, эсвэл Үндсэн хуульд нэмэлт өөрчлөлт оруулахыг эсэргүүцэхээс бусад шалтгаанаар нам, эвслийн бүлэг хуралдаанд оролцохгүй байх үед түүнийг орхиж гарахыг хориглоно гэж байгаа юм. Үндсэн хуулийн заалтыг илтэд зөрчсөн асуудал хэлэлцсэн гэдэг ийм үндэслэл гаргаж байгаа юм болов уу гэж бодож байна. Энэ асуудал маань хуульд заасны дагуу Их Хурал маань хэлэлцэж шийдэх ёстой л асуудал л даа. Тэрнээс биш Үндсэн хуульд харшилсан гэдэг юмуу, Үндсэн хуульд заагаагүй гэдэг юмуу, хориглосон гэдэг юмуу тийм асуудал биш гэж ингэж ойлгож байгаа юм, нэгдүгээрт ийм.

Хоёрдугаарт энэний үр дагавар ямар байдаг юм гэхээр дэгийн 2-ын 10 дээр заасан, өөрөөр хэлбэл энэ дэгийн 2.9-д зааснаа с бусад шалтгаанаар гишүүн хуралдаанд оролцоогүй бол орхиж гарсан бол түүнийг хуралдаанд оролцож эсрэг санал өгсөнд тооцож санал хураалт явуулна гэсэн байгаа, гэхдээ энэ асуудал бол тухайн энэ гишүүдийн бүрэн эрхийг түдгэлзүүлэх асуудлыг хуульд нууц, нэгдсэн хуралдаанд нууц санал хураалтаар шийдвэрлэнэ гэсэн учраас энэ 2.10-ыг хэрэглэх боломжгүй, нууц санал хураалт бол биеэрээ өөрөө заавал байж битүүмжилсэн байдлаар саналаа өгөх энэ горимыг хэлж байгаа учраас зайлшгүй нууцаар санал хураалтад оролцсон байж байж саналыг нь өгсөн, өгөөгүй гэж тооцно л доо, тийм л юм байгаа юм.

/УИХ-ын гишүүн Р.Гончигдорж 21.31 цагт УИХ-ын Чуулганы нэгдсэн хуралдааны танхимд  орж ирэн индэр дээр үгээ хэлнэ хэмээн зогсов/


Д.Лүндээжанцан: - Гончигдорж гишүүн.


Р.Гончигдорж: - Баярлалаа, УИХ-ын ирц бүрдээгүй хуралдааны үед МАХН-ын бүлгийн дарга Нямдорж  намайг УИХ-ын гишүүдийн халдашгүй байдлын хороонд Ардчилсан  намын квотоор орсон юм шиг хэлсэнд би эсэргүүцэл илэрхийлж байна. Энэ бол УИХ-ын хуулийн дагуу хамгийн олон удаа сонгогдсон УИХ-ын гишүдээр, тийм учраас би энэ дэд хорооны үйл ажиллагаанд намын гэсэн статусаар биш, намын чиглэлээр биш, энэ дээр тодорхой дүгнэлт гаргалцаж, мөн санал нэгдэн, мөн тогтоолын төсөл гаргасан, энэ тогтоолын төсөл өнөөдөр харамсалтай нь Төрийн байгуулалтын байнгын хороон дээр гишүүдийг шалгах боломжтойгоор тогтоолыг гаргахад гишүүдийг шалгах боломжгүйгээр шууд түдгэлзүүлэх гэсэн ийм шийдвэр гарсан учраас энэ шийдвэртэй би Дэд хорооны гишүүний хувьд ч гэсэн, УИХ-ын гишүүнийхээ хувьд ч гэсэн санал нийлэхгүй байгаа, нэгдүгээрт.

Хоёрдугаарт өчигдөр МАХН-ын бүлэг энэ асуудлаар хуралдсаныг би тухайн үед нь УИХ-ын даргад хэлсэн, гишүүдийн эрхийг түдгэлзүүлэх тухай асуудал бол аливаа намын асуудал биш, энэ Үндсэн хууль, бусад хууль, эрх зүйн дагуу шийдэгдэх ёстой асуудал байтал энэ хуралдаж байна гэсэн, эндээс эхэлж энэ асуудал намчилсан байдал харагдаж байна уу гэж сэжиглэгдэж байсан, гэвч өнөөдөр энэ Байнгын хорооны хуралдаанууд дээр яг нам, намаараа санал өгсөн байдал илт харагдсан учраас өнөөдөр мөн энэ Чуулганы хуралдаан зөвхөн намын шийдвэрийг дагасан шийдвэр гарах гэж байгаа учраас би мөн Ардчилсан намын зөвлөлийн гишүүдийн нэгэн адил одоо бол жинхэнэ намын гишүүнийхээ хувьд, намаас сонгосон гишүүний хувьд энэ хуралдаанд оролцох боломжгүй. 

Дэд хорооны гаргасан шийдвэрт санал нэгдмэл тэр байр суурь хэвээрээ байгаа, энэ бол УИХ-д олон сонгогдсон гэдэг тэр хүндэтгэл, тэр хуулийн заалтын дагуу орсон юм гэдгийг албан ёсоор мэдэгдэж байна, баярлалаа.

/Үгээ хэлж дууссаны дараа хуралдааны танхимаас гарч явав/


Д.Лүндээжанцан: - 2 өдрийн дотор гэсэн хуулийн заалт зөрчигдөх гээд байна шүү дээ, тийм учраас бид, Дэмбэрэл гишүүн.


Д.Дэмбэрэл: - Бид нар Дэд хорооны хуралдааныг хаалттай хийсэн, гэхдээ тэнд протокол, бүх материал байгаа, эргэлзээд байх явдал байхгүй, албадсан, бие биенээ тийм явдал тэнд байхгүй, би ямар нэгэн илбэ жилбийн арга хэрэглэж байгаад Гончигдоржийн гарын үсэг зуруулсан юм байхгүй, итгэл үнэмшлээрээ бид ажилласан. Бидний энэ ажиллагаанд ямар нэгэн улс төрийн  нөлөөлөл бидний хуралдааны явцад байгаагүй, тийм учраас энэ Дэд хорооны дүгнэлт бол бидний оролцсон 3 гишүүний итгэл үнэмшил тэнд шингэсэн, тэрнийгээ ч бид нуухгүй, 2 Байнгын хороонд өнөөдөр танилцууллаа.


Байнгын хороо асуудлаа нууц санал хураалтаар шийдсэн, манай Дэд хорооны хувьд бол нэгдсэн тийм санал, дүгнэлт, бүр одоо 3-уулаа тохирч л асуудлаа гаргадаг гэсэн хуулийнхаа үндэслэлийг бид барьж энэ дүгнэлтээ гаргасан, энд бол эргэлзээ байхгүй, бидний дүгнэлт бол хууль зөрчөөд тийм ноцтой юм байхгүй. Ерөөсөө бид итгэл үнэмшлээрээ энэ асуудлыг судлаад, эцэст нь үнэндээ энэ 3 гишүүнийг түдгэлзэх шаардлагагүй юм байна гэсэн дүгнэлтэнд хүрсэн, тэрнийгээ танилцуулсан. Харин тэр бол нийтийн дунд ил тод яригдаад явж байгаа зүйлээ.

Сая Гончигдорж гишүүн бас энэ саналаа өөрөө илэрхийлчихлээ, санал нэгтэй юм шүү, нэгдсэн саналтай юм шүү гэдгээ, баярлалаа.

Д.Лүндээжанцан: - Сая Отгонбаяр гишүүн байж байгаад яагаад гараад явчихав, бусад гишүүд байна. Ирцэнд орсон бусад гишүүд ороод ирнэ, Отгонбаяр гишүүн ирцэнд орсон, орж ирье, Бүгд Найрамдах Намын дарга Жаргалсайхан орж ирье, Арвин гишүүн, Одончимэд гишүүн, М.Энхболд гишүүн, Энхсайхан гишүүн нар орж ирье, 2 өдрийн дотор Их Хурлын гишүүнийг түдгэлзүүлэх эсэх асуудлыг шийдэх ёстой учраас энэ асуудал орж ирэх ёстой. Байнгын хорооны дүгнэлтийн тухайд бол Төрийн байгуулалтын байнгын хороон дээр яриад, Хууль зүйн байнгын хороон дээр яриад ингээд Халдашгүй байдлын дэд хорооны дүгнэлтэнд орсон 2 үндэслэлийг нэлээд нэг хэсэг нь шүүмжлээд, хасч, зүгээр л 2 шийдлийн нэгийг оруулж ирэх ёстой гэж санал гарсан. Энэ дээр Мөнх-Оргил дарга, Дондог дарга нар, Байнгын хороодын дарга нар мэдэж байгаа, тийм учраас хэдийгээр түдгэлзүүлэх асуудлыг аль нэг тийшээ шийдлээ ч гэсэн Их Хурлын гишүүд өөрсдөө сайн дураараа шалгалт,  үзлэг хийхэд ямарч саадгүй гэдгээ илэрхийлсэн тэр байр суурь хэвээрээ гэж бид ойлгох ёстой. 

Ийм учраас энэ асуудлыг шийдээд явах бүрэн боломжтой юм гэсэн  ийм байр суурьтай байгаа юм, ингээд ямарч байсан 2 өдрийн дотор хуулийн дагуу шийдэх ёстой, энэ асуудлыг бид шийдэх ёстой, асуудал түдгэлздэг ч бай, түдгэлзэх эсэхийг шийднэ гэж байгаа шүү дээ, эсвэл түдгэлзэнэ, эсвэл эс түдгэлзүүлэхгүй гэж байгаа, одоо ингээд шийддэг байлаа ч гэсэн өөрсдөө шалгалт, үзлэг явуулахад сайн дураараа энэ асуудалд оролцож саад учруулахгүй, бүх боломжийг хангана гэдэг ийм байр суурь илэрхийлсэн, энэ бол хэвээрээ учраас шалгалтын дараагийн явцад Их Хурал ямарч асуудал орж ирэх нь нээлттэй байгаа. Ийм учраас нэг юмыг шууд эрс эцсийн цэг тавьсан асуудал бол байхгүй гэдгийг бас мэдэх хэрэгтэй, хууль зүйн талаасаа. Бид энийг заавал тайлбарлаад байх шаардлагагүй юм. Ингээд гишүүдээ дуудъя. 

Ламбаа гишүүн, Зоригт гишүүн, Очирхүү гишүүн, Пүрэвдорж гишүүн, Шаравдорж гишүүн гэсэн 11 гишүүн гадаадад явж байна, томилолттой, орон нутагт Бакей, Д.Бат-Эрдэнэ, Баярсайхан, Санжмятав, Энхтүвшин, Эрдэнэбат гэсэн 6 гишүүн явж байна, бусад нь энд байгаа. 

Арвин гишүүн, Одончимэд гишүүн, М.Энхболд гишүүн ирье. Хуулийн заалт байгаа, энэ зөрчигдөх гээд байгаа учраас гишүүд ирье, Ардчилсан намын зөвлөл байр сууриа эргэж харахыг хүсч байна. Учир нь хууль зөрчигдөх гээд байгаа учраас энэ асуудлаа бас эргэж авч үзэх хэрэгтэй байна.

Тамгын  газрын дарга, зөвлөхүүд хууль эрх зүйн сайн лавлагаа гаргах хэрэгтэй, ер нь бид дандаа л шинэ шинэ асуудлууд, ийм энэ хугацаа тавьсан асуудлыг өнгөрөхөд яадаг юм бэ, ирц хүрэхгүй байгаа энэ нөхцөлд тавьсан асуудлын хууль зүйн учир холбогдол  юу болох юм бэ, онц байдал зарлалаа гэхэд парламент хэрвээ хуралдахгүй бол хүчингүй болгохоос авахуулаад олон асуудал байдаг, ийм учраас асуудлыг  хууль зүйн учир холбогдол талаас нь нарийн авч үзэх ёстой, ийм учраас бид ажлын 2 өдрийн дотор шийдүүлэхийн төлөө ямарч байсан ирц бүрдүүлэхийн төлөө ажиллая, манай энд Их Хуралд суудалтай намууд, МАХН-ын бүлгийн гишүүд, Ардчилсан нам ч гэсэн саяынхаа байр суурийг эргэж харах байхаа гэж бид найдаж байна. Ингээд энэ асуудлыг нэг тийш нь болгох ёстой. Хэрвээ одоо ингээд болгохгүй, ингээд өнгөрлөө гэж бодвол хууль зүйн ямар үр дагавар, учир холбогдлууд байх вэ гэдгийг Тамгын газар бидэнд лавлагаа гаргаж өгөх шаардлага гарах байх шүү гэдгийг хэлье. 

Ирээгүй байгаа гишүүд хуралдаа ирье, Арвин гишүүн,  Одончимэд гишүүн, Энхсайхан гишүүн, М.Энхболд гишүүн, мөн Ардчилсан намын зөвлөлийн гишүүд байр сууриа эргэж харахыг би найдаж байна. Учир нь 2 өдрийн дотор шийдэхгүй бол энэ түдгэлзүүлэх эсэх гэдэг асуудал бол өөрөө хууль зүйн нарийн асуудал, гишүүний бүрэн эрхтэй холбоотой болоод эрүүгийн хэрэг үүсгэх процесстой холбоотой асуудал байдаг учраас энэ цаг хугацаагаар хязгаарлаж өгсөн заалтыг Их Хурлын хуулинд хийж өгсөн, харин энэ хугацаа өнгөрсний дараа ямар үр дагавар гарах вэ, яах вэ, түдгэлзүүлэх асуудлыг, тавьсан асуудал хаашаа, яаж шийдэгдэх ёстой юм бэ гэдэг асуудал нь хууль зүйн тайлбар шаардсан асуудал болж байгаа. 

Жишээ нь Ерөнхийлөгч онц байдал зарласан зарлиг гаргалаа гэхэд зарлалгүйгээр Их Хурлын гишүүд хуралдаандаа ирж хуралдаад шийдэх ёстой, хэрвээ тэр шийдвэр батлагдаагүй бол хүчингүй болдог жишээ бий, ийм Үндсэн хуулийн зохицуулалт байх жишээний. Ийм учраас хууль зүйн нарийн зохицуулалт шаардсан, эсвэл гишүүний эрхэд шууд халдах, эсвэл цуцлагдах ийм нөхцөл байдлууд байдаг учраас энэ асуудалд Их Хурлын гишүүд маш их нухацтай, болгоомжтой, асуудалд хандаж хуулийн дагуу шийдвэрлэх ийм шаардлага байдаг юм. Ийм учраас би Их Хурлын гишүүд болоод, Ардчилсан нам, ялангуяа Ардчилсан намын зөвлөлийн гишүүдийг мэдэгдэлд дурдсан байр сууриа эргэж харахыг хүсч байна.

Хуулийн шаардлагыг хангах үүднээс бид ямарч байсан ирц 39 гишүүний бүрэлдэхүүнтэйгээр ирц бүрдэх ёстой, олон гишүүн гадаадад, хөдөө орон нутагт явж байна, гэхдээ Улаанбаатар хотод байгаа бусад гишүүд ирэхэд 39 гишүүний ирц хүрнэ, ийм учраас бид энэ хугацаанд нь багтааж хэлэлцэхийн тулд ямарч байсан энд байгаа манай гишүүд цөмөөрөө хүлээж байх ёстой, гишүүдээ хүндлээд бусад гишүүд нь ч гэсэн ирж оролцох ёстой гэдгийг би албан ёсоор мэдэгдэж шаардаж байна. 

УИХ-ын гишүүн Энхсайхан Ерөнхийлөгчтэй Хэнтий аймаг явсан юм байна. Ирц 36 байгаа, одоо 3 гишүүн ирвэл ирц хүрнэ. 

Тамгын газар, МАХН-ын бүлгийн ахлагч, орлогч нар байхгүй байгаа гишүүдээ ирүүлье, Ардчилсан намын зөвлөл байр сууриа эргэж харахыг би шаардаж байна, хуулиар тогтоосон хугацаатай, цаанаа хууль зүйн үр дагавартай, ийм асуудлыг хугацаанд нь шийдэхгүйгээс болоод хууль зөрчигдөх, улмаар үр дагавр, хууль зүйн өөр янз бүрийн үр дагаврууд гарахыг үгүйсгэх арга байхгүй учраас энэ асуудлыг хугацаанд нь шийдэх ёстой. Хөдөө байгаа гишүүдээ ч гэсэн шаардлагатай бол дуудах хэрэгтэй болно. Хуулиа биелүүлэх үүрэгтэй. Гишүүд хуралдаандаа ирье. 

Лувсанжав дарга, Тамгын газрын дарга надад лавлагаа гаргая. Намын бүлгийн ахлагч, орлогч нь байна, Эрдэнэсүрэн гишүүн, ирц тэр байхгүй байгаа 3 хүнээ өнөөдрийн хувьд олох боломж байна уу? Одоогоор 36 гишүүн байна, 3 гишүүн байвал, одоо байхгүй байгаа 3 гишүүн. 

Тамгын газрын ерөнхий нарийн бичгийн дарга би түрүүн хэлсэн байгаа, ийм үүссэн нөхцөл байдалд хууль зүйн талаасаа яаж хандах ёстой юм бэ, 2 өдөр өнгөрлөө, тэгэхээр яаж шийдэх ёстой юм бэ? 


Н.Лувсанжав: - Тэгэхээр энэ дээр хууль, энэ асуудлыг Их Хурал ажлын 2 өдрийн дотор шийднэ гэсэн ийм журмыг Их Хурлын дэгээр, Их Хурлын тогтоолоор тогтоосон юм. Өнөөдрийн хувьд энэ асуудал, өнөөдрийг болтол энэ асуудал Байнгын хороо, Дэд хороодоор хэлэлцэгдээд ингээд явж байгаа. Чуулганы хуралдааны ирцэд Ардчилсан намын зөвлөлийн гишүүд ороогүй, хуралд оролцохгүйгээ мэдэгдсэн, ийм учраас тухайн өнөөдрийн хуралдааны шаардагдах хуульд заасан  ирц бүрдэх боломжгүй байгаа. Гэхдээ Ардчилсан намын зөвлөлийн гишүүд орохгүйгээр бусад гишүүд ирээд энэ ирцийг бүрдүүлэх боломж байна уу гэдэг асуудлыг авч үзэх ёстой байх, 39 гишүүний ирцийг бүрдүүлэх боломж байгаа юу, үгүй юу гэдгийг МАХН-ын бүлэг, бусад намын төлөөллөөс Улаанбаатарт байгаа ямар нэгэн хүндэтгэх шалтгаангүй байгаа энэ гишүүд оролцох боломжтой юу, үгүй юу гэдгийг судалж үзэх ёстой байхаа гэж бодож байна.

Хэрвээ энэ ирц энэ замаар бүрдэх боломжгүй бол ирц бүрдтэл хуралдааныг завсарлуулах шаардлагатай болох байхаа. Энэ 2 өдрийн дотор хэлэлцэхгүй, одоо ийм байдалтайгаас ямар хууль зүйн үр дагавар гарах вэ гэвэл чухамхүү Их Хурлын  дэгд заасны дагуу шийдэх ёстой энэ асуудал бол нэгдүгээрт шийдэгдэхгүй байдал байна гэсэн ийм үр дагавар гарна. Шийдэгдээгүйгээс болж энэ санал оруулсан байгууллагад ямар үр дагавар гарч болохыг энэ байгууллагын төлөөлөгчид бас хариулах байхаа гэж бодож байна. Тэрийг бид хариулж мэдэхгүй байна.

Ер нь 2 хоногийн хугацааг дэгээр тогтоосон, Их Хурлын тогтоолоор баталсан, тийм учраас чухам энэ асуудлыг шийдэх, өөрөөр хэлбэл чухам энэ нэр бүхий 3 гишүүний асуудлыг шийдэх хугацааг УИХ тогтоол гаргаж жич хугацаа тогтоох нэг арга зам байж болох талтай, гэхдээ энийг шийдэхийн тулд мөн л ирцийг бүрдүүлэх шаардлага байгаа. Тийм учраас Намын бүлэг, Зөвлөл зөвшилцөх, ирц бүрдүүлэх арга хэмжээг авах нь зүйтэй байна гэж ингэж бодож байна. Ер нь дэгд энэ хугацааг 2 хоногоор тогтоосон, ажлын 2 өдрөөр тогтоосон нь яг бодит амьдрал дээр энэ арай дэндүү шахуу  хугацаа болсон юмуу гэдэг ийм байдлаас цаашдаа дүгнэлт хийж, дэгд энэ хугацааг бодитой болгож, тусгах, шинэчлэх ийм шаардлагатай байна гэсэн ийм л зүйлийг би хэлмээр байна.


Д.Лүндээжанцан: -  Раш гишүүн.


Р.Раш: - Одоо хэлэлцүүлэг эхэлсэн явж байгаа, хэлэлцээд эхэлсэн, тэр явж л байна. Хугацаандаа багтахгүй нь, тэгээд энэнээс ухаан нь ямар нэгэн тайлбарын юм байна уу, үгүй юу гэдэг, хууль зөрчигдөхгүй байхаар, одоо бид нар сууж байна гэдэг бол хэлэлцүүлгээ хийх гээд сууж байна, үргэлжлүүлж л байна.


Д.Лүндээжанцан: - Лувсанжав дарга.


Н.Лувсанжав: - Сая би жаахан андуу юм хэлчих шиг боллоо, энэ дэгээр тогтоосон биш, Их Хурлын хуульд байгаа шүү, 2 өдрийн хугацаа, тэгэхээр хууль гаргаж л тухайн асуудал дээр  склучень хийж өөр хугацаа тогтоох бол хууль батлахаас өөр арга байхгүй юм шиг байна. Өөрөөр хэлбэл тэр хуулиа нийтлэг зарчмаа зөрчөөгүй гэх юм бол нийтлэг зарчмаасаа гажсан, тухайн тохиолдолд өөрөөр зохицуулсан тэр хуулиа батлах тийм арга зам байгаа, гэхдээ энэ хуулийг батлахын тулд мөн л адилхан ирц бүрдэж байж,  ярьж байж шийдэх асуудлаа. Яг өнөөдрийн хуралдаан бол ирц бүрдэж эхлээгүй байгаа, энэ нэгдсэн хуралдаанаар хэлэлцэх асуудал хэлэлцэгдэж эхлээгүй л байна шүү дээ. /19.00-22.30 Ч.Алтанцэцэг/ 

Д.Лүндээжанцан: Раш гишүүн тодруулъя.

Р.Раш: - Байнгын хорооны хурал чинь УИХ-ын бүтцэд ингээд л хуралдсан. Тэгээд тэрэн дээр санал бол бусад бүгдээрээ тэрэн дээр намын гишүүд гэдэг утгаар ороогүй шүү дээ. УИХ-ын гишүүд, тэр байнгын хороог бүрдүүлж байгаа гишүүд орж саналаа өгсөн, нууцаар өгсөн. Тэрэн дээр МАХН, Ардчилсан нам энээ тэрээ гэдэг юм байхгүй. Ингээд бодохоор зэрэг хурал ерөөсөө эхнээсээ зөв эхэлсэн, харин дундаа л ингэчихлээ. Энүүнийг л зөв тайлбар л хиймээр юм шиг санагдаад байна.

Төсвийн байнгын хороон дээр гэхэд чинь ийм л юм байна шүү дээ. 14 хүн оролцсон юм байна. Тэгээд нам, намаар нь харьяаллаар нь авч үзэх юм бол долоо, долоо байгаа юм байна. Тэгсэн мөртлөө 64-өөс дээш хувийн саналаар ухаан нь түдгэлзүүлэх нь буруу гээд ийм шийдвэр гарчихсан юм байна шүү дээ. Одоо ингээд хаячихаад явж байгаа бол ухаан нь эхлээд зөв эхэлсэн, тэгээд энүүн дээр л би тийм тайлбар байж болох байх, үг үсэг олдох байх гэж бодох юм.

Н.Лувсанжав: Раш гишүүнээ тэр хуульд бол хуулийн тэр 6-гийн 11 дээр хоёр өдрийн дотор энэ асуудлыг шийдвэрлэнэ гээд байгаа юм. Шийдвэрлэх хугацаа бол өнгөрчихөж байна л даа. Ажлын хоёр өдөр маань дуусч байна. Тэр утгаар нь ярьж байгаа шүү дээ. Тэрнээс биш хэлэлцээд эхэлчихсэн үү гэвэл эхэлсэн шүү дээ. 

Д.Лүндээжанцан: Дамиран гишүүн. Хурал албан ёсоор нээгдээгүй, Их Хурлын гишүүдийн санааа бодлоо илэрхийлж хурал эхлэхтэй холбогдсон нэг ёсны санал солилцох үйл ажиллагаа л болж байна л даа.

Дамиран гишүүний микрофоныг өгчихье.

Ц.Дамиран: УИХ-ын зарим гишүүдийн эрхийг түдгэлзүүлэх талаар прокуророос 24-ний өдөр УИХ-ын даргад хандаж албан бичиг ирсэн гэж үзэж байгаа. Хуулиараа бол өнөөдрийн дотор бид нар багтаад шийдэх ёстой. Яг хуулийн процедурын дагуу дэд хороо хуралдсан, шийдвэрээ гаргасан. Намын бүлэг, зөвлөлүүд хуралдсан, хоёр холбогдох байнгын хороод хуралдаад шийдвэрээ гаргасан. 19.30 минут хүртэл яг хуулийн дагуу үйл ажиллагаа явагдсан гэж би үзэж байгаа нэгдүгээрт.

Хоёрдугаарт 19.30 минутаас хойш чуулганы хуралдааны ажиллагаа эхлэхэд Ардчилсан намын гишүүд орж ирэхгүй байна л даа. Мэдэгдэл уншчихаад ингээд гараад явсан. Тэгэхээр бид нар УИХ-ын гишүүд л бол сонгогчдынхоо өмнө хууль батлах, хуралд оролцох ийм гол үүрэгтэй. Ардчилсан намын гишүүд ямар үндэслэлээр энэ хурал хаяад байгаа гэдгийг ерөөсөө ойлгохгүй байна л даа. Тийм учраас би Лувсанжав даргаас юу хүсэж байна вэ гэхээр Ардчилсан намын саяын мэдэгдэл хуулийн хүрээнд ямар үндэслэлээр ингэж мэдэгдэл хийж байгаа юм бэ. Ийм эрх байна уу, үгүй юү. Би бол байхгүй гэж ойлгож байгаа.

Бид нар хурал хаях бол зөвхөн Үндсэн хуулийн өөрчлөлт болон Үндсэн хуультай холбогдох асуудлаар хэлэлцэхэд гишүүд болон намын бүлэг, зөвлөлүүд хурал орхих эрхтэй гэж ойлгож байгаа. Энэ бол өөр асуудал шүү дээ. Энийг хууль талаас нь сайн тайлбарлаж өгөөчээ гэж би хүсч байна.

Д.Лүндээжанцан:  Лувсанжав дарга тайлбар өг.

Н.Лувсанжав: Би түрүүн тайлбарласан. Их тодорхой тайлбарласан. Нэгдүгээрт Ардчилсан намын зөвлөлийн гишүүд ирцэд ороогүй байгаа. Хоёрдугаарт дэгийн 2.9 дээр Үндсэн хуулийн тодорхой заалтыг илтэд зөрчсөн асуудал хэлэлцсэн, эсхүл Үндсэн хуульд нэмэлт, өөрчлөлт оруулахыг эсэргүүцэхээс бусад шалтгаанаар гишүүн, нам, эвслийн бүлэг хуралдаанд оролцохгүй байх буюу орхиж гарахыг хориглоно гэж байгаа. Энэ тухайн тохиолдолд энэ асуудал Их Хурал дээр 3 гишүүний бүрэн эрхийг түдгэлзүүлэх асуудлыг хэлэлцэж байгаа асуудал бол хуулийн дагуу хуульд заасан үндсэн хуультай харшлахааргүй ийм асуудал байгаа гэж ойлгож байна. Угаасаа л хуулийн дагуу Их Хурал хэлэлцэх ёстой юмаа хэлэлцэж байгаа гэж ингэж ойлгож байгаа.

Тийм учраас энэ хуралдаанд оролцохгүй байх шалтгаан байхгүй байна гэдгийг би хэлсэн. Тийм л юм байгаа юм.

Д.Лүндээжанцан: Ер нь бол нууц санал хурааж шийддэг ердөө цөөхөн асуудал байгаа юм. Их Хурлын гишүүний бүрэн эрхийг түдгэлзүүлэх асуудал, түдгэлзүүлэх эсэх асуудал, Их Хурлын даргыг огцруулах, чөлөөлөхтэй холбоотой асуудлууд гээд яг Их Хурлын өөрийнх нь холбогдолтой асуудалд гишүүд хэний ч нөлөөнд автахгүйгээр саналаа чөлөөтэй өгөх ийм эрхээр хангагдаж нууц санал хураалт орсон. Тэрнээс биш энэ санал хураалтыг хяналтан дор гэдэг юмуу, намын шахалт, дарамт гэдэг юмуу, би энийг хашилтанд хэлж байна, сахилга гэдэг юмуу энүүгээр яригдана. Гэтэл энэ асуудлаар чинь нууц санал хураагаад шийдсэн асуудлаар тэднийхэн тэг, эднийх ингэлээ, эднийх ингэлээ гэж улстөржүүлж ярих нь маш зохимжгүй асуудал юмаа. Би бол ингэж ойлгож байна.

Тэгэхээр ердөө Их Хурлын хуульд “хуульд өөрөөр заагаагүй бол” бүх асуудлыг илээр хураана гээд ингээд Үндсэн хуулинд заачихсан байдаг. Яг хуулинд заасан энэ асуудал нь болохоор маш цөөхөн ганц, хэдхэн асуудал дээр байж байгаа. Тэгэхээр ийм асуудал дээр энэ мэдэгдлийн утга санаа бол энэнтэй зөрчилдөж байна гэж энэ хувьд бол ойлгож байгаа. Би тийм ч учраас энэ Ардчилсан намын зөвлөлийнхөн хийсэн мэдэгдэл, байр сууриа эргэж харахыг шаардаж байна.

Хоёрдугаарт хоёр хоногийн дотор шийдвэрлэж чадахгүй яваад байвал яах вэ гэдэг асуудал гарч байгаа. Үнэндээ цаг хугацааны хүчин зүйлээс шалтгаалаад одоо хамаагүй, хугацаагүй тавьж өгөх юм бол энэ ингээд яваад байх асуудал. Энийг маш яаралтай шийдэж , нэг тийш нь шийдэх асуудал. Нэг талаасаа бол хэрэг бүртгэлт, мөрдөн байцаалтын процесстой холбоотой, нөгөө талаасаа Их Хурлын гишүүн, түүний эрхтэй холбоотой, цаашилбал хүний эрх, эрх чөлөөтэй холбоотой ийм чухал асуудал учраас энэ асуудалд ингэж хандахаас өөр арга байхгүй.

Дараагийн нэг асуудал бол энэ хугацаа өнгөрчихвөл яах юм бэ гэдэг асуудал. Хэн нэг нь орохгүй, ирц хүрэхгүй яваад байвал ингээд цаашаа яваад байх нь байна шүү дээ. Тэгэхээр энэ хууль зүйн түвэгтэй асуудал ингээд шийдэгдэхгүй, хоёр хоног нь л өнгөрвөл хамаагүй гээд ингээд нэг нь хурлаа хаячихаад байх юм бол одоо цаашаагаа энэ асуудал шийдэгдэхгүй. 

Ийм учраас энийг бид хуулиа биелүүлж тэр хугацаанд нь шийдэхийн төлөө явах ёстой юм. Ийм учраас би Ардчилсан намын зөвлөлийг байр сууриа эргэж харахыг шаардаж байгаа гэдгийг олон удаа хэлж байна даа, хуулиа биелүүлье гэж шаардаж байна.

Манай Хувьсгалт намын бүлэг, бусад манай намууд, парламентад суудалтай манай намууд бас төлөөллүүдээ байлцуулах хэрэгтэй. Ярихаараа бол парламентад суудалтай манай нам гэж яриад байдаг, яг сонгогчдынхоо эрх ашгийг хамгаалаад тэр саналаа илэрхийлэх асуудал дээр байхгүй байна гэдэг бол хариуцлагагүй явдал гэж ойлгож байгаа.

Ийм учраас энэ Их Хурлын гишүүний асуудал яагаад ердийн иргэнийхээс зөрүүтэй, ялгаатай байдаг юм бэ гэвэл цаана нь сонгогчдын эрх ашиг, саналын эрх, төрийн эрх барих байгууллагын гишүүний хувьд саналын эрх байдаг учраас онцлог ялгаатай, тусгай мандаттай, ийм зарчимтай байдаг юм. Тийм учраас Их Хурлын гишүүний дархлааны асуудал гэдэг бол дархан эрхийн асуудал бол онцгой асуудал болж тавигддаг учраас энэ асуудалд ингэж олон байнгын хороо хэлэлцэж тусгай процедурраар явагддаг ингэдэг зүй тогтолтой. Энэ ганцхан манай орон биш дэлхийн бараг ихэнх орон байдаг, 100 гаруй орны имнетет буюу дархан эрхийн асуудал, индернетет гэдэг хэлсэн үгийнхээ төлөө хариуцлага хүлээхгүй байх, бусдыг гүтгэсэн, гүжирдсэнээс бусад тохиолдолд энэ хоёр асуудлын судалгааг гаргуулж авч үзсэн. Тэгэхэд ийм байна. Ийм учраас энэ асуудал дээр бид нухацтай хандах ёстой юмаа гэдгийг хэлмээр байна.

Ингээд би намын бүлгийн ахлагчаас асуумаар байна.

Өнөөдөр одоо энэ дутуу гишүүний 23 цагаас өмнө, одоо тэгээд цаашаа хэлэлцээд эхлэнэ шүү дээ. Авчрах, хүрч ирэх найдвар байна уу, үгүй юү. Хэрвээ байхгүй бол бид чуулганыг одоо түрүүн Тамгын газрын даргын хэлснээр завсарлуулъя. Хууль бол мэдээж хэрэг зөрчигдөөд явж байгаа. Тэгээд одоо маргааш бол ямар ч байсан ирцээ гүйцээж хуралдах нөхцөл бололцоог хангах ёстой гэдгийг хэлмээр байна.

Нямдорж.

Ц.Нямдорж: МАХН-ын бүлгийн гишүүдээс Одончимэд, Арвин гишүүн хоёр олдохгүй байна л даа. Энэ гишүүд төрийн хуулийн өмнө хүлээсэн үүргээрээ ч тэр, МАХН-аас нэр дэвшиж Их Хуралд сонгогдсон энэ бүлэгт багтаж байгаагийн хувьд ч тэр энэ хуралд ирж суух ёстой. Араас нь машин унаа явуулж байна, энэ асуудлыг жич авч хэлэлцэх ёстой гэж бодож байна. 

Би зүгээр өөр үг хэлэх гэсэн юм. Юу хэлэх гэсэн юм бэ гэхээр сүүлийн үед энэ парламентын ажиллагаанд үүсч байгаа гацаа дандаа Ардчилсан намын буюу цөөнхийн хэт хүчирхийллээс шалтгаантай гэдгийг шууд хэлэх гэсэн юм. Өнөөдөр 15.30 минутад энэ асуудлыг хэлэлцээд дуусах ёстой, одоо хэдэн цаг болж байна. Хууль бус шаардлага тавьдаг, тэгээд өөрснөө хууль биелүүлж байгаа тухай ярьж бусдыг хуулийг уландаа гишгэдэг гэж шүүмжилдэг. 

Энэ явдлаа таслан зогсоож энэ хууль хэрэгжүүлэх үүргээ сахих хэрэгтэй. Ардчилсан намын гишүүд энэ үйлдлээрээ хууль дээдлэх Үдсэн хуулийн зарчим зөрчиж байгаа шүү. Хоёр хоногийн дотор, 24 цагийн дотор багтааж шийд гэсэн дэгийг, өөрөөр хэлбэл хуулийн заалтыг зөрчиж байгаа. УИХ-ыг, хуулийн заалтыг.

Хэрвээ энэ оронд хууль, шударга ёс гэж байдаг юм бол яг энэ асуудлаар Ардчилсан намын гишүүд Үндсэн хуулийн цэцэд гэмээ сонсох ёстой юм. Тамгын газрын Ерөнхий нарийн бичгийн даргын хэлж байгаа тайлбарт би шүүмжлэлтэй хандаж байна. Хуулиа биелүүлдэггүй, дуртай үедээ зөрчиж танхайрч байдаг хүмүүст зориулж хуулинд заасан хугацааг уртасгах тухай асуудлыг одоо ярьж болохгүй. Энэ Их Хурлын гишүүний бүрэн эрхийг хөндөх асуудал эрх бүхий байгууллага тавьсан тохиолдолд 2 хоногийн дотор хэлэлцэж шийдвэрлэнэ ажлын, чуулганы чөлөөт цагт ээлжит бус чуулганыг зарлаад 24 цагийн дотор тэгээд 2 хоногийн дотор хэлэлцэж шийдвэрлэнэ гэдэг бол цаанаа нарийн учиртай. Учир начир нь олдохгүй, хуулийнх нь учир начрыг олж чадаагүй байгаа энэ асуудлаас гадна аливаа улсад парламентын, засгийн өндөр албан тушаалтнууд хүнд, ноцтой гэмт хэрэг үйлдэх ийм юмнууд байдаг. Ийм үед хууль хамгаалах байгууллагын хурдан ажиллах нөхцлийг бүрдүүлэхийн тулд аль болохоор хурдан хугацаанд бүрэн эрхэд нь халдаж хөндөж байх ёстой юм бэ. 

Сүүлийн үед энэ дэлхийд аллага хядлагын асуудал их ярьдаг боллоо. Ийм юманд орооцолдсон байвал бас ингээд марзагнаад суугаад байх уу гэдэг юм байгаа. Хар тамхи, зэвсгийн наймаа гэх мэт шинэ төрлийн, хүн наймаалах гэх мэт энэ шинэ төрлийн гэмт хэрэгт төрийн өндөр албан тушаалтнууд оролцсон бол бас бүтэн сараар ингээд нэг хэсэг нь хурал хаяад суугаад байх уу гэдэг асуудал цаад талд нь байгаа юм. Ийм ийм юмыг бодож ээлжит бус чуулган хүртэл зарлуулж байж уг асуудлыг яаралтай шийдэх хуулийн гарц л хийсэн юм шүү дээ. Энэ буруу гэж үү. Тэнд нэг сахилгагүй гишүүн хурал хаяахаар нь хууль шүүмжлээд суугаад байдаг явдал байж таарахгүй.  Тэгээд энэ Ардчилсан намын зөвлөлийн гишүүд хууль зөрчиж байгаа энэ бусармаг, балмад үйл ажиллагаагаа таслан зогсоогоод энэ хуралдаа ирж энэ асуудлыг шийдэх хэрэгтэй. 

Ер нь сүүлийн үед Ардчилсан намынхан хүссэн үедээ хуулийг мушгин гуйвуулж дуртай үедээ зөрчдөг, тэгсэн атлаа өөрсдөө шударгын дүн, хуулинд үнэнчийн дүр эсгэж жүжиг тавьдаг УИХ-ын тайзан дээрээс энэ явдлаа таслан зогсоох хэрэгтэй. Сая Гончигдорж даргын хэлж байгаа тэр тайлбарыг би ойлгосонгүй. МАХН-ын бүлэг хуралдсан гэсэн юм яриад. Одоо байтлаа УИХ дахь намуудын төлөөллүүд хэн нь хурлаа хэзээ хийхийг, яаж хийхийг заадаг болж индэр дээрээс зарлиг буулгадаг болох нь шив дээ. Ардчилсан нам хурлаа буруу хийж байна, зөв хийж байна гэж бид ярьдаггүй биз дээ. Иргэний зориг нам хурлаа буруу хийж байна, зөв хийж байна гэж бид ярьдаггүй биз дээ. Ийм наад захын парламентын улс төрийн соёлгүй үйлдлийг Их Хурлын дарга хоёр удаа хийчихсэн, Монгол Улсын дэд ерөнхийлөгч байсан хүн энэ чуулганы хүндэт индэр дээрээс яриад сууж байгаад би гайхаж байна. Нууц санал хураалт байнгын хороон дээр явагдсан. Тэр санал хураалтууд Гончигдорж, Дэмбэрэл, Лүндээжанцан гишүүдийн гарын үсэг зурсан тэр санал, дүгнэлтийн дагуу хийгдсэн. Байнгын хорооны түвшинд, Дэд хорооны түвшинд нууц санал хураалт явагдаад бүх юм болж байхад яахаараа Чуулган дээр энийг гацаадаг билээ.

Ер нь Ардчилсан намын энэ бусармаг үйлдлүүд хэмээс хэтэрч байгаа шүү. Худлаа мэдээллээр олон түмний тархийг угаана. Ингэж болохгүй. Энэ Ардчилсан намын гишүүд бодвол энэ хуралд орж ирж суух юм байгаа биз. Суухгүй бол хэн нь хууль зөрчсөн бэ гэдэг асуудал дагаад яригдах ёстой гэж бодож байна. Хуулийн хариуцлагаас ангид Ардчилсан намын гишүүд гэж байж таарахгүй гэж бодож байна. 

МАХН-ын ч ялгаагүй. МАХН-ын энэ хуралд ирэхгүй байгаа Одончимэд, Арвин мэтийн гишүүдийг би энэ хэвлэл, мэдээллийн хэрэгслээр дамжуулан олон нийтийн өмнө хуралдаа ирэхийг шаардаж байна. Намын гишүүдэд энэ мэдээллийг хүргэж байна. Нэг бус удаа энэ гишүүд Их Хурлын чуулганд садаа учруулах ажлуудыг хийж байгаа. Ийм үйлдэл хийж байгаа бол Ардчилсан намынхантай ч ялгаагүй, хувьсгалт намынхантай ч ялгаагүй хариуцлага ярих л ёстой гэж бодож байна. 

Ингээд Их Хурлын дарга өөр нэг буруу тайлбар хийгдсэн. Хуралд оролцохгүй гэдгээ мэдэгдээд гарсан, бичиг нь миний ширээн дээр байж байна Ардчилсан намынхан. Ийм тохиолдолд ирсэнд тооцоод, эсрэг санал өгсөнд тооцоод асуудлыг шийдээд явах ёстой. Ардчилсан намын гишүүдийг хуралдаанд орсон гэж тооцоод, нууц санал хураалтанд оролцсон, эсрэг санал өгсөн гэж тооцоод эцсийн шийдлээ гаргах эрх нь УИХ-д бий. Хуулийн дэгийн энэ заалт бол өөр хэний ч биш Бат-Үүл гишүүний саналаар дэгэнд орсон заалт юм шүү. Дэгэнд орсон заалт. Тэр заалтан дотор энэ арга хэрэгслийг нууц санал хураалтын үед хэрэглэж болохгүй гэсэн заалт хуулинд байхгүй. Орхих эрхгүй, орхисон тохиолдолд ирсэнд тооцоод, эсрэг санал өгсөнд тооцоод асуудлаа шийдээд яв гэдэг ийм хууль дэгийг бид нар өнөөдөр мөрдөж байгаа.

Их Хурлын удирдлага зориг гаргаад хуулиа биелүүлээд яг энэ хуулийн шаардлагаар явах хэрэгтэй. Үндсэн хуулийн цэцийн асуудлыг ярьж байхад Ардчилсан намынхан эсрэг санал өгч байна гээд жагсаалт гаргаж ирээд балмад үйл ажиллагаа явуулаад хууль зөрчөөд сууж байсныг Монголын ард түмэн хараа биз дээ тийм биз. Тэгээд сүүлд нь чөлөөлөгдөх асуудал ярихаар орж ирээд санал хураалтанд ороо биз дээ. Ингэж л эд нар хууль зөрчдөг. Ийм юмтай эвлэрээд Их Хурлын удирдлага индрийн микрофон хүссэн цагт нь өгөөд байж байгаа чинь зүйд нийцэхгүй байна. Наад индрийн микрофоныг чинь зөвшөөрөл өгч байж нээдэг микрофон шүү.

Тэгэхээр би юу хэлж байна вэ гэхээр УИХ-ын дарга шууд үүргээ гүйцэтгээд одоо санал хураалт явуулах нөхцлийг бүрдүүлэх хэрэгтэй. Тэгээд тэр Ардчилсан намын одоо энэ хөдөө, гадаа яваагүй, гадаад томилолтод ороогүй гишүүдийг нууц санал хураалтад оролцсон, эсрэг санал өгсөнд тооцоод комисс гишүүдийнх нь нэрсийг зарлаад ингээд асуудлаа шийдэх хэрэгтэй.

Хэрвээ энэ буруу болдог юм бол хариуцлагыг нь Бат-Үүлээс асуух хэрэгтэй. Өөр энд гарц байхгүй. Ингэж хуулийн бололцоо байсаар байтал тэрнийг ашиглахгүйгээр төрийг хүчгүйдүүлж суух эрх Их Хурлын удирдлагад байхгүй. Асуудлыг ингэж шийдэж байсан түүх бий. Энэ асуудлаар Тамгын газрын дарга буруу тайлбар өгсөн шүү. Нууц санал хураалт хийх учраас энийг хэрэглэхгүй гэсэн маягийн юм хэлэв ээ дээ. Хуулин дээр чинь тийм нууц санал хураалтын үед энэ журмыг хэрэглэхгүй гэсэн заалт байхгүй. Ирсэнд тооцоод тэр байгаа тоогоор нь нийт оролцсон гишүүдийн тоон дээр орхиж гарсан гишүүдийн тоог нэмээд эсрэг санал өгсөнд тооцоод тэгээд асуудлаа шийдээд яв. Тэгээд хэн нь хуулиа дагаж биелүүлж вэ гэдгээ Цэц дээр очиод үзье.

Ер нь далимдуулаад хэлэхэд Монголд  сүүлийн үед олонхийн биш цөөнхийн дарангуйлал тогтох үзэгдэл алхам тутамд мэдэгдэж байгаа шүү.

Ардчилсан намынхан эндээс хаяад хууль бусаар хаяад явахаар Их Хурал хурлаа хийж чадахгүй. МАХН-ын хоёр, гурван гишүүн хэн нэгэнтэй ил далдуур юм яриад гараад явахаар МАХН-ын энд байгаа ирц бүрддэггүй. Ийм байдлаар цөөнх нь дандаа олонхид бодлоо тулгаж асуудлыг ёс бусаар шийдүүлдэг Ардчиллыг уландаа гишгэсэн, парламентад ёсны эсрэг ийм дэглэм тогтох гэж байгаа шүү. Энэ дээр энд байгаа улс төрчид, Монголын нийт ард түмэн нэг юм бодох цаг болсон байх.

Д.Лүндээжанцан: За болсон уу та.

Ц.Нямдорж: Тэгээд миний горимын санал бол Их Хурлын дарга хуулиа биелүүл. 

Нэгдүгээрт орхисонд тооцоод санал хураадаг хуулийнхаа заалтыг хэрэглэ. Хоёрдугаарт. Энэ өнөөдрийн дотор багтааж энэ асуудлыг шийдүүл. Өөр арга байхгүй. Алийн болгон цөөнхийн дарангуйлалд өртөж хууль зөрчиж байх юм бэ. Би л лав цөөнхийн дарангуйлал тогтоож байгаа арга хэрэгсэл, элдэв башир улс төрийн хуйвалдааныг тэвчиж суух аргагүй байна. Энэ зүгээр нэг хувьсгалт намын хоёр, гурван гишүүн гараад явчихаж байгаа юм биш. Хувьсгалт намын хоёр, гурван гишүүн гараад, дэрээс нь Ардчилсан намынхан шалтаг хэлээд хаяад гараад явах юм бол Их Хурал санал хураалтанд орох чадваргүй болно гэдгийг тооцож тал талаасаа контакт авалцаж ийм үйлдэл хийж байгаа. Ийм балиар юм олон дахин давтагдаж байна шүү.

Их Хурлын хаврын чуулганыг хаах өдөр МАХН-ын бүлгээс дөрөв, таван гишүүн байхгүй байсан. Хуулийн сайд Одбаяр байхгүй байсан, Улаан гишүүн байхгүй байсан, Арвин гишүүн байхгүй байсан, Одончимэд гишүүн байхгүй байсан, Очирхүү  байхгүй байсан. Энэний түрүүн хуралдаан хаах үед. Та нар хуралд ирэх үүрэгтэй. Хийдэг ажил чинь хурал. Ийм байдлаар энэ төрийн ажлыг хуйвалдах замаар саармагжуулж болохгүй. Би энийг эрс эсэргүүцэж байна. Шүүмжлэлийг Хувьсгалт намын ийм үйлдэл хийдэг гишүүд дээр шууд нэрлэж хэлж байна.

Ардчилсан намын зөвлөлийн контакталсан хэсэг дээр хэлж байна. Юу хийгээд байгааг чинь бид бүгдээрээ мэдэж байгаа.

Д.Лүндээжанцан: Байя, энийг дараа ярья. Тэгэхээр байна шүү дээ сая бүлгийн ахлагч Нямдоржийн яриан дээр нэг зүйлийг би хариулъя.

Түрүүн Их Хурлын даргын асуудлаар санал хураахад Ардчилсан намынхан гишүүдийнхээ гарын үсгийг зураад бүгдээрээ хурал орхисон. Энийг одоо нууц санал хураалтын татгалзсанд оруулъя гэдэг шаардлага тавьсан. Тэрийг бид хүлээж аваагүй тухайн үед. Өнөөдөр энэ асуудлыг бас гаргаж тэрэн дээр бол бид нарын байр суурь зөрсөн Нямдорж дарга, бид хоёрын байр суурь, бид нарын. Яагаад вэ гэхээр хууль зүйн логик байдаг юм. Нууц санал хураалтаар намын гишүүдийнх нь санал нэгдэхгүй тохиолдолд намынх нь бүлэг хүчирхийлэх замаар бүх гишүүдийнхээ юуг нэгдмэл нэг санал болгож авах нь, оруулах нь энэ бол нөгөө нууц санал хураалтын утга учир, санал өгөх энэ эрхэд халдсан, Үндсэн хууль зөрчсөн асуудал болоод явчихаж байна. Энэ дээр ямар ч эрүүл логикоор бодоход ийм асуудал байгаа учраас энийг би энэ хурлыг даргалж байгаагийн хувьд зөвшөөрч шууд энийг шийдэх аргагүй болчихоод байна.

Өмнө нь ч гэсэн энэ асуудлаар манай эсрэг өгсөн гишүүд дээр Ардчилсан намын 17 билүү, 19 гишүүнийг нэмээд ингээд шууд дүгнэлт гарга гэсэн ийм шаардлагыг Ардчилсан намын зүгээс тавьсан, бид энийг хүлээж аваагүй. Ийм учраас нөгөө хуучин зарим гишүүд жишиг гэж байдаггүй юмаа гэж. Бид ийм нэгэнтээ жишиг тогтоогоод явчихсан энэ нь яагаад юм бэ гэхээр хуулийнхаа логикоор ингээд байгаа юм.

Хоёрдугаар асуудал бол үнэндээ бод бид хууль биелүүлэх, хэрэгжүүлэх, хүндэтгэх ийм шаардлагатай. Энэ бол гарцаагүй үнэн. Ийм учраас жаахан өөрсдийнх нь л санаа бодол зөрөөд явчих юм бол, эсвэл янз бүрийн шалтаг, шалтгаанаар аль болохоор энэ Их Хурлыг боокодолж, ажлыг нь явуулахгүй гацаадаг явдал бол сүүлийн үед Ардчилсан намын зөвлөлийн гишүүдийн зүгээс байнга гарах болсон. Энүүнд би шүүмжлэлтэй хандаж байна. 

Яг  нууц санал хураалт гэдгийн чинь утга учир яахаараа энэ дэлхийд бол одоо ардчиллын хамгийн том нэг зүйлийн үнэт зүйлийнх нь нэг шүү дээ. Тэгээд энүүгээр явагдаж байгаа юман дээр тэр нь, энэ нь ингэчих байх гэдэг байдлаар хардаж сэрдэх байдлаар ингэж асуудалд хандаж байгаа явдал бол өөрөө ардичллын эсрэг ийм зүйлээ. Ийм учраас энийг би удаа дараа энэ индэр дээрээс шаардаж байна. 

Микрофоны хувьд бол хурал даргалагч зөвшөөрөл өгөөгүй байхад шууд тийм микрофон яагаад ажиллаад байдаг юм бэ. Энийг манай техникийн талаасаа ярих хэрэгтэй. Хэрвээ өөрсдөө карт хийхээр ирцэнд ороод яваад өгнө гэдэг ийм хардлага байх юм бол тэр байр сууриа өөрсдөө хэвлэлийн бага хурал дээрээ байдаг юмуу, эсвэл шууд зааланд хурал нээгдээгүй байгаа учраас энийгээ зүгээр гишүүдэд микрофонгүй хүргэх замаар явуулах ийм боломж байж магадгүй, энийг гаргах хэрэгтэй.

Хоёр өдрийн дотор би энийг хуульчидтай зөвлөлдөж байна. Хоёр өдрийн дотор асуудал шийдэгдэхгүй бол автоматаар яах вэ гэдэг асуудал хууль зүйн зохицуулалтгүй байна. Хэн нэг нь асуудал, хуулийн байгууллага асуудал тавиад ороод ирдэг, гэтэл нэг хэсэг нь хурал хаяад ирцгүй болгоод хоёр өдрийг хүлээгээд тэгээд тэр асуудлыг замхруулж байж болохгүй гэсэн ийм хууль зүйн тайлбар гараад байгаа учраас бол энэ асуудлаар бас явж болохгүй байна. Энийг бас манай гишүүд ойлгох хэрэгтэй байна.

Ийм учраас хууль зүйн нарийн зохицуулалт одоохондоо алга байна. Бид бусад хуулиудаа үзье.

Манай асуудал оруулсан, асуудал оруулж байгаа хуулийн байгууллагын удирдлагууд ч гэсэн, Ерөнхий  прокурор ч гэсэн энэ асуудлаар бас байр сууриа одоо байна уу, судалж байгаад байна уу хэлэх хэрэгтэй гэж бодож байгаа. Ийм учраас өнөөдөр ямар ч байсан бид хоёр өдөрт нь багтааж энэ хурлыг түдгэлзүүлэх эсэх энэ нарийн хуулийн асуудлыг шийдэхийн тулд бид цаг хайрлахгүйгээр яг хуулиа мөрдөж эндээ байж байж хэрэгтэй гэдгийг бол хэлье.

Харин шууд нууц санал хураалтад шууд оруулах нь бол хууль зүйн хувьд боломжгүй байна гэдгийг хэлэхээс өөр арга байхгүй.

Одоо энд хэлэлцүүлэг явуулж хоорондоо маргаад яах вэ.

Одбаяр гишүүн.

Д.Одбаяр: Хаврын чуулганыг урд нь хаах гэж хэзээ оролдоод хэн хэзээ юм таслаад хаячихсан юм бэ. Тэгж ярих юм бол хаврын чуулганыг одоо хаахгүй ингэж сунжруулж байгаа хүний нэг сая юу яриад байнаа.

Д.Лүндээжанцан: Одоо энэ яриагаа зогсооцгоо нөхөд өө. Одоо больцгооё. Хаврын чуулган эхлээд 130 хоног болж байна одоо. 

Монгол Улсын сүүлийн 18 дахь жилийн түүхэнд гараагүй урт чуулган болгож байгаа. Тэгээд намрын чуулгантайгаа залгана. Намрын чуулганаар хэлэлцэх асуудлын дараалал, хэлэлцэх асуудлын жагсаалт гээд маш их юм гарсан. Энэ захирамжид орсон, тогтоолд орсон зүйлүүдийг захирамжаар гаргасан. Нэгдэх өдөр байхаа, даваа гаригт энэ захирамж гарсан байгаа.

Энийг хэрэгжүүлснээр Монгол Улсад олон чухал асуудлууд, реформын шинжтэй олон зүйлүүд шийдэгдэнэ. Энэ бүх зүйлүүд хүлээгдэж байна. Олон чухал ар араасаа цуварсан олон шийдэх ёстой асуудлууд шил шилээ даран хүлээж байна. Харамсалтай нь Засгийн газрыг огцруулах, Засгийн газрын гишүүнийг огцруулах, Үндсэн хуулийн цэцийн дүгнэлтийг хэлэлцэх, хориг хэлэлцэх, Их Хурлын гишүүний бүрэн эрхийг түдгэлзүүлэх асуудлыг хэлэлцүүлэх мэтийн дагтан хуулиар хугацаатай заачихсан энэ асуудалд ихэнх цагаа барсан. Шийдэх ёстой олон асуудал биднийг хүлээж байгаа. Заримыг нь яах вэ шийдсэн, гэлээ гэхдээ их олон асуудал байна.

Харамсалтай нь, даанч харамсалтай байна. Цаг их алдаж байгаа.

Хуулиа биелүүлэх, өргөсөн тангарагаа биелүүлэх үүднээс манай Их Хурлын гишүүд хуралдаа орж ирье. Ардчилсан намын зөвлөлийн гишүүд хуралдаа орж ирье. Хууль биелүүлэхийг шаардах хэрэгтэй.

Гишүүд хуралдаандаа орж ирье. Хугацаа маш давчуу болж байна. Ардчилсан намын зөвлөлийнхөн хуралдаа орж ирье. Мэдэгдэл  хийчихээд л гараад явчихдаг, Их Хурлын үйл ажиллагааг ингэж саатуулдгаа болих хэрэгтэй байна.

Ардчилсан намын зөвлөлийн гишүүд хуралдаандаа ирье. Ерөөсөө 45 минут үлдэж байна өнөөдөр дуусахад. Хуулиа биелүүлье.

Хуралдаа орж ирье. Хоёр өдрийн дотор асуудал шийдэх ёстой. Ардчилсан намын зөвлөлийн гишүүд хуралдаа орж ирье. Ирц бүрдүүлье. Ямар ч байсан өнөөдөртөө багтааж нэгдсэн хуралдаанаа эхэлмээр байна. Хэрэв энэ хоёр өдөртөө багтахгүй ингээд өнгөрвөл, хугацаа өнгөрвөл дараагийн үр дагавар, хууль зүйн ямар үр дагавар байх вэ гэдгийг ярилцах хэрэгтэй байна.

Ардчилсан намын зөвлөлийн гишүүд хуралдаа орж ирье.

Хуулиа зөрчихгүй байя. Хувьсгалт намын бүлгийн ахлагч, удирдлага ч гэсэн тэр гишүүдээ олж ирье. Ирэхгүй байгаа гишүүдээ олж ирье. 

Отгонбаяр гишүүн. Товч хэлнэ шүү дээ. Одоо 24 цаг болох гэж байна.

С.Отгонбаяр: Хэлэлцэж байгаа асуудал үндсэндээ хуулийн дагуу 48 цагийн дотор буюу 2 өдрийн дотор хэлэлцэх ёстой асуудлаа. Одоо 2 дахь өдөр дуусахад үндсэндээ дөрөв, тавхан минут үлдэж байна шүү дээ. Тийм учраас Ардчилсан нам энэ асуудлыг хэлэлцэх шаардлагагүй гэж мэдэгдлээ хийгээд гарсан тохиолдолд энийг тэр  намын байр суурь хэлэлцэхгүй гэж байгаа юм байна гэж ойлгогдож байгаа юм. Тийм учраас энэ асуудал үндсэндээ хуулийн хугацаанд хэлэлцэх боломжгүй болсон гэж Их Хурлын гишүүд бид үзэж байна. 

Тийм учраас цаг дуусч байгаа учраас энэ асуудал үндсэндээ хаагдаж байгаа юм байна гэдэг ойлголтыг авлаа бид. Баярлалаа.  

Д.Лүндээжанцан: Тэгэхээр өнөөдөр бол халдашгүй байдлын дэд хороо, дараа нь Хууль зүй, Төрийн байгуулалтын байнгын хороод хуралдсан. Ер нь 16 цагт 1 дэх өдрийн 16 цагт бид хүлээж авсан. Ингээд хоёр өдрийн дотор хэлэлцэж шийдэх ёстой. Тэрэндээ процесс бол үргэлжлээд явсан. Өнөөдөрт нь хугацаанд нь багтааж дуусгахын төлөө хуралдаан зарласан. Ардчилсан нам мэдэгдэл гаргаад ингээд гараад явчихсан учраас, хоёрдугаарт өнөөдөр олон гишүүн гадаадад, хөдөө явж байгаа учраас 37 гишүүний ирцтэй ингээд хурал хүчин төгөлдөр болж эхэлж чадаагүй. 

Хууль зүйн хувьд би түрүүн хэлсэн. Энэ хоёр хоногийн, хоёр өдрийн хугацаанд шийдэж чадахгүй бол хууль зүйн ямар үр дагавар байх вэ, энэний тусгайлсан зохицуулалт байна уу, үгүй юү гэдэг асуудлаар Их Хурлын Тамгын газар, мөн төсөл санаачлагч хоёрт асуудал тавьсан. Энэ хүмүүс бол үгээ хэлэх байх. Түрүүнд нь ч тайлбараа хэлсэн.

Манай зарим гишүүд хаврын чуулган үнэхээр удаж байна. 130 гаруй хоног болж байна, одоо шууд намрын чуулган тулж байна,  хурал завсарлуулахыг надаас хүчтэй шаардаж байна. Яах вэ би энэ юунуудыг авч үзэж байна. Тэгэхдээ хууль, Улсын ерөнхий прокуророос зарим гишүүний эрхийг түдгэлзүүлэхтэй холбоотой асуудал тавигдчихаад байхад одоо энэ процесс дунд нь завсарлах аргагүй байна хууль зүйн талаасаа. Бид сая ярилцаад ийм шийд гаргаж байна.

Ямар ч байсан одоо энэ ердийн журмаараа явахаас аргагүй байдалд орж байна. Ийм учраас 24 цаг боллоо. Бид энэ хуралдааныг ямар ч байсан энэ өдөрт нь багтааж энэ асуудлыг нэг тийш нь болгоно гэдэг асуудлаар гишүүд маань тэвчээртэй, хүлээцтэй байж өнөөдрийг авсан. Тийм учраас маргааш энэ асуудлаа шийдэх ёстой. Бид бол ямар ч байсан Их Хурлын квором ирцэнд хүргэж энэ асуудлыг шийдэх ёстой гэсэн байр суурьтай байгаа. Бид хуулийнхаа дагуу л явж байна асуудал бол.

Яасан бэ. Нямдорж гишүүн үг хэлэх гээд байгаа юмуу намын бүлгийн ахлагч. Нямдорж.

Ц.Нямдорж: Үгүй ээ энэ чинь одоо юу л болчихлоо шүү дээ. Хэдэн хоног Ардчилсан намынхныг хүлээж шар махтайгаа хатах нь ойлгомжгүй л болчихлоо шүү дээ. Хүлээгээд л суугаад байх юмуу. 

Д.Лүндээжанцан: Танд ямар шаардлага тавьж байна вэ гэхээр та ирцээ бүрдүүлээд 39-д Хувьсгалт намын бүлэг бас ирцээ гүйцээх ёстой шүү дээ.

Ц.Нямдорж: Хүн үг хэлж байхад дундуур нь битгий ороод бай.

Тэгээд энэ асуудлаа нэгэнт ийм байдалд орж байгаа бол чуулганаа завсарлаад намрын чуулган эхэлсний дараа хэлэлцэж эхэлбэл яасан юм бэ. Өөр аргагүй байна шүү дээ. Нэгэнт хууль зөрчигдлөө. Хууль зөрчиж байгаа Ардчилсан намын нөхдүүд эзэн нь энд байж байна. Ард түмэн хэн нэгэн этгээд хариуцаж энэ асуудлаа нэхэх гэж байгаа бол энэ Ардчилсан намынхан хариулт өгдөг юм байгаа биз.

Цаашдаа жишээ нь ингэх нь л дээ. Цөөнхийн бүлгээс хэн нэгэн хүний эрхийг түдгэлзүүлэх санал прокурор оруулаад ирэх юм бол та нар энэ асуудлаа өөрсдөө шийд гэж хэлчихээд олонхи нь гараад явчих нь л дээ.

Д.Лүндээжанцан: Харин тийм логик байгаа байхгүй юү. Тийм учраас л би яриад байна шүү дээ. Аль нэг нь гараад явчих юм бол.

Ц.Нямдорж: Би үг хэлж дуусаагүй байхад битгий дундуур ороод бай л даа. 

Д.Лүндээжанцан: Та өөрөө энэ 24 цаг өнгөрчихөөд байна шүү дээ.

Ц.Нямдорж: Би үгээ хэлчихье. Асуудлаа ингээд дуусга. Та өөрөө энэ хуулийн илэрхий заалт байсаар байтал тэрийг хэрэглэхээс зайлсхийж айж байна. Энэ байж болохгүй асуудлаа. Төрийн хүн хууль бариад ажиллаж байгаа тохиолдолд хэн ч яаж чаддаггүй юм. Харамсалтай нь та энэ боломжийг ашигласангүй.

Тэр ирсэнд тооцоод эсрэг санал өгсөнд тооц гэдэг заалт бол нууц санал хураалтад хамаарахгүй гэсэн юм байхгүй. Энэ боломжийг ашигласангүй. Ардчилсан намын нөхдүүд илэрхий хууль бус үйлдэл хийж байна. Энийг нь таслан зогсоох арга хэмжээ авч чадахгүй байна. Ингээд энэ зааланд байгаа хүмүүс чинь энэ хууль хяналтынхан бас хэцүү байна шүү дээ. Ийм хачин муухай жишигт хүрэх гэж байна шүү дээ. Танай намын хүнтэй холбоотой асуудал гарч байгаа учраас та нар өөрсдөө шийд гэдэг үгийг Ардчилсан намынхан хэлээд байнаа даа. Ардчилсан намынхан асуудал ороод ирэх юм бол муугаар бодоод энэ Хувьсгалт намын олонхи нь та нар өөрөө шийд гээд ирцгүй юм хаячихаад гараад явчихна л дээ. Ийм хөгийн юм хийж суухаасаа ичмээр юмаа. Нууц санал хураалтад ороод асуудлаа шийдээд олонхиороо санал, асуудлаа шийдээд явчих бүрэн бололцоо байсан шүү дээ. 

Тийм учраас дарга минь энэ чуулганаа завсарлуулаа. Та хуулийг хэрэглэхээс зайлсхийж байна. Энд чинь шүүмжлэлтэй хандаж байна.

Д.Лүндээжанцан: Шүүмжлэлтэй хандах хэрэггүй, Үндсэн хуулийн цэцэд өг. 

Ц.Нямдорж: Би өгөхгүй ээ. Би хамт байж байгаа хүмүүсээ цэцэд өгөөд байдаг тийм хөгийн амьтан биш.

Зүгээр энэ намрын чуулган эхлэхээр энэ асуудлаа хэлэлцье л дээ. Энд юунд нь нэгэнт Ардчилсан намын нөхдүүдээс шалтгаалаад хугацаа алдаж байгаа тохиолдолд хариуцах эзэн нь тодорхой байна. Нэг долоо хоногийн дараа энийг хэлэлцэхэд болно шүү дээ. Ямар энэ З гишүүн оргоод зайлчих гэж байгаа биш шалгуулдаг юмаа шалгуулъя л гэж байна. Шалгадаг газар нь шалгая гэж байна. Тэр хүртэл энэ янз бүрийн байдлаар хууль хяналтын байгууллага, энэ гишүүд учир зүйгээ ололцоод ажлаа хийгээд явж л байна биз. 

Тийм учраас би Их Хурлын дарга таныг чуулган завсарласныг зарлаж өгөхийг хүсч байна.

Одоо энэ муур, хулгана болж тоглодог явдлаа зогсоовол яасан юм бэ. Яг үнэнийг хэлэх юм бол энэнээс 14 хоногийн өмнө намрын чуулганыг завсарлуулах гэж байхад бас Ардчилсан намынхан акц хийгээд энэ З гишүүний бүрэн эрхтэй холбоотой асуудал орж ирнэ, энэ асуудлыг орж ирэхээс өмнө ямар нэгэн аргаар чуулганыг завсарлуулахгүй гэсэн акц хийгээд явсан шүү дээ.

Тэгээд асуудал ороод ирэхээр асуудалд хандаж байгааг царайг нь одоо хар даа. Та нар өөрсдөө шийд гэчихээд хаяад гараад явчихлаа. Энэ Ардчилсан намынхан дотор болоод байгаа юм, бас энэ нөхдүүдтэй контактлаад байгаа юмыг бид нар бүгдээрээ л мэдэж байгаа шүү дээ. Энэ талд ирц бүрдүүлэхгүй байдлаар нөгөө талаар нь акц хийгээд үгсээд ийм юм хийгээд байгаа шүү дээ. Ийм ийм муухай хуйвалдаанууд явагдаж байгаа учраас энэ хуйвалдааныг цөмд хүнээр тоглох тоглоом, эмгэнэлт жүжиг явагдаж байгаа учраас төрийн хуулиар тоглох эмгэнэлт жүжиг бас давхар явагдаж байгаа учраас би энийг чинь зэвүүцэж үзэн ядаж байна яг үнэнээ хэлэхэд.

Ийм ийм нөхцөл байдал байгаа учраас Их Хурлын дарга би таныг эрхээ эдлээд энэ чуулганыг, хаврын чуулганыг завсарласныг зарлахыг шаардаж байна, өндөрлөснийг. Тэгээд 7 хоногийн дараа чуулганаа нээгээд шаардлагатай гэж үзвэл энэ асуудлаа дахиад хэлэлцээд явъя. Ингэж хүнээр тоглосон, хуулиар тоглосон, төрөөр тоглосон, хоёр нүүрлэсэн, хоорондоо хуйвалдсан ийм бусармаг, бузар булай үйл ажиллагаа энэ Их Хурлын танхимд удаан хугацаанд үргэлжилж байгаа шүү.

2004 онд харьцангуй ойролцоо суудал авснаас хойш бүх хугацаанд эвслийг тараасан, тараасны дараах хөдөлгөөн, 62-ын бүлэг байгуулагдсан буцаагаад тарсан, одоо энэ асуудал оруулж ирж байгаа, хэлэлцүүлж байгаа энэ хэлэлцүүлгийн үеэр хийгдэж байгаа акц, мэдэн будилж бүлгийн шийдвэрээ захирагддаггүй, хурлыг мэдэн будилж орхиж явдаг, нөгөө тал нь акц хийж бөөнөөрөө гардаг ийм балиар улс төрийн чинь хуйвалдаанд би жишээ нь хувь хүнийхээ хувьд залхаж байна. Ийм ийм нөхцөл байгааг Их Хурлын дарга мэдэрсээр байгаад, мэдсээр байгаад ингэж болохгүй. Тийм учраас энэ намрын чуулганаа завсарлуул. Би ийм шаардлагыг хатуу тавьж байна.

Д.Лүндээжанцан: Намрын чуулганыг тэгээд ирцтэй хуралдаж завсарлах уу, ирцгүй завсарлах уу.

Нямаагийн Энхболд гишүүн.

Н.Энхболд: Энэ маргааш ч гэсэн хурал ийм байдалтай хурал болохгүй шинжтэй байна л даа. 2 хоногийн дотор асуудлыг шийдвэрлэнэ гэсэн хуулийн заалт зөрчигдчихлөө. З дахь өдөр нь хэлэлцэхээр гарсан шийдвэр, явагдаж байгаа ажлууд маань хууль ёсныход тооцогдох уу, үгүй юү гэдгийг бид нар бодохгүй бол болохгүй нээ. Ер нь бол хууль зөрчигдчихлөө шүү дээ. УИХ хуулиа зөрччихлөө. Тэгээд үргэлжлүүлээд маргааш дахиад хэлэлцэхээр дахиад нэг зөрччихсөн одоо хугацаа нь өнгөрчихсөн, нөгөө хуулийн, нөгөө асуудлыг хэлэлцэж байгаа маань дахиад бас нэг хууль зөрчсөн ийм хэрэг болох юм биш биз дээ. Их Хурлын дарга энэ тал дээрээ юу гэж бодож байна вэ, Тамгын газар ямар тайлбар өгмөөр байна. Маргааш энэ янзаараа хурал болохгүй нь ээ.

Д.Лүндээжанцан: Ер нь бол яг хууль зүйн талаас нь ярих юм бол тусгайлсан зохицуулалт байхгүй энэ заалтад. Хоёр хоногийн дотор шийдэх ёстой, ажлын хоёр өдрийн дотор амжсангүй энэ бол хууль зөрчлөө. Дараа нь яах вэ гэдэг зохицуулалт алга. Хэрвээ хоёр хоногийн дотор, өдрийн дотор шийдэж чадахгүй бол эсвэл шууд түдгэлзүүлнэ, эсвэл шууд түдгэлзүүлэх шаардлагагүй гэсэн хоёр шийдвэрийн аль нэгийг гаргана гэсэн тусгайлсан зохицуулалт байхгүй учраас ердийн журмаараа үргэлжлээд явна. Яг хууль зүйн талаасаа бол. Бид бол энэ хаврын чуулган завсарлах асуудал бол зайлшгүй асуудал мөн. 

Хэрвээ маргааш энэ хугацаанд гишүүд орж ирэхгүй бол, хэрвээ ирц бүрдвэл бид саналаа хураагаад нэг тийш нь шийднэ. Шийдэхгүй бол хурлаа завсарлана. Хаврынхаа чуулганыг. Ийм хоёр зам бидний өмнө үлдээд байна. Тэгээд дараа нь юмаа шийддэг юм байгаа биз, бид одоо яах вэ. Ер нь бол онц байдал жишээ нь тогтоосон тохиолдолд  жишээ нь Ерөнхийлөгчийн зарлигаар тогтоосон тохиолдолд гишүүд өөрсдөө зарлалгүйгээр ирж хуралдаад хэрвээ хуралдахгүй, шийдвэр гараагүй бол шууд цуцлагдаж байдаг ийм Үндсэн хуулийн хүртэл зохицуулалт байна. Ийм учраас бид энэ асуудлаар хууль хяналтын байгууллага,  санал оруулж ирсэн хуулийн байгууллагынхан ч тэр, манай Их Хурлын Тамгын газрынхан ч тэр хууль зүйн ямар үр дагавар байж болох вэ энийг тайлбарлаж хэлээчээ гэдэг ийм асуудлыг түрүүн тавьсан. Одоо өөрсдөөс нь энийг, тайлбарыг авах боломжтой гэж үзэж байгаа юм.

Ийм учраас өнөөдөр хичнээн удаа хүлээлээ. Халдашгүй байдлын дэд хороо дүгнэлтээ гаргачихлаа. Нууц санал хураалтууд боллоо. Энэ чинь яг л ардчиллынхаа номоор, горимоороо явж байгаа байхгүй юү, яг хуулийнхаа дагуу. Энийг мушгиж гуйвуулаад хурал хаяад байгаа явдал бол үнэхээр цөөнхийн тулгалт хийгдэж байгаа гэхээс өөр арга байхгүй.

Ийм тохиолдолд бид зайлшгүй тохиолдолд хурлыг завсарлуулахаас аргагүй байдалд хүрнэ гэдгийг би хэлье гэж бодож байна.

Ингээд Идэвхтэн гишүүн хэлэх үү. За больсон.

Ингээд 24 цаг өнгөрсөн учраас хурал завсарлалаа /22.30-00.10 цаг, В.Оюун/

Хуралдаан 24 цаг 10 минутад завсарлав.

Соронзон хальснаас хянаж буулгасан:

